
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ

ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
  
“Հայաստանի Հանրապետության բյուջետային համակարգի մասին” Հայաստանի Հանրապետության օրենքի 19-րդ և 23-րդ հոդվածների 3-րդ մասերին համապատասխան և ղեկավարվելով Հայաստանի Հանրապետության կառավարության 2012 թվականի սեպտեմբերի 20-ի “Հայաստանի Հանրապետության կառավարոթւյան 2011 թվականի փետրվարի 10-ի N 168-Ն որոշման մեջ լրացումներ և փոփոխություններ կատարելու մասին” N 1259-ն որոշման 1-ին կետի 7-րդ ենթակետի “դ.” պարբերությամբ` Հայաuտանի Հանրապետության կառավարությունը որոշում է.
1. “Հայաստանի Հանրապետության 2013 թվականի պետական բյուջեի մասին”  Հայաստանի Հանրապետության օրենքի N 1 հավելվածում կատարել վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման 5-րդ, 11-րդ և 12-րդ հավելվածներում կատարել փոփոխություններ և լրացումներ` համաձայն NN 1, 2 և 3 հավելվածների:
2. Համալիր սոցիալական ծառայությունների տրամադրման կենտրոնների (այդ թվում` ընդունարանների) կազմակերպման նպատակով Հայաստանի Հանրապետության աշխատանքի և սոցիալական հարցերի նախարարությանը հանձնված 11 տարածքների գազաֆիկացման նախագծանախահաշվային փաստաթղթերի մշակման, դրանց սահմանված կարգով փորձաքննության անցկացման, հիմնանորոգման աշխատանքների իրականացման, յուրաքանչյուր տարածքի համար գազի պատասխանատուի ուսուցման և յուրաքանչյուր տարածքի ծխաօդատար ուղիների ստուգման և հրշեջ ակտի տրամադրման նպատակով` Հայաստանի Հանրապետության աշխատանքի և սոցիալական հարցերի նախարարությանը Հայաստանի Հանրապետության 2013 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից 2013 թվականին հատկացնել 20,422.2 հազար դրամ, այդ թվում` առաջին եռամսյակում` 20,422.2 հազար դրամ, առաջին կիսամյակում` 20,422.2 հազար դրամ, ինն ամսում` 20,422.2 հազար դրամ, տարեկան` 20,422.2 հազար դրամ (այդ թվում` 764.5 հազար դրամ` բյուջետային ծախսերի տնտեսագիտական դասակարգման “Նախագծահետազոտական ծախսեր” հոդվածով, 18,969.7 հազար դրամ` բյուջետային ծախսերի տնտեսագիտական դասակարգման “Շենքերի և շինությունների կապիտալ վերանորոգում” հոդվածով, 688.0 հազար դրամ` բյուջետային ծախuերի տնտեuագիտական դաuակարգման “Մասնագիտական ծառայություններ” հոդվածով):
3. Սահմանել, որ Հայաստանի Հանրապետության աշխատանքի և սոցիալական հարցերի նախարարությունը` համալիր սոցիալական ծառայությունների տրամադրման կենտրոնների (այդ թվում` ընդունարանների) կազմակերպման նպատակով Հայաստանի Հանրապետության աշխատանքի և սոցիալական հարցերի նախարարությանը հանձնված տարածքների գազաֆիկացման նախագծանախահաշվային փաստաթղթերի մշակման, դրանց սահմանված կարգով փորձաքննության անցկացման և հիմնանորոգման աշխատանքները, յուրաքանչյուր տարածքի համար գազի պատասխանատուի ուսուցման և յուրաքանչյուր տարածքի ծխաօդատար ուղիների ստուգման, հրշեջ ակտի տրամադրման ծառայությունները ձեռք է բերելու “Գազշին մասնագիտացված ձեռնարկություն” սահմանափակ պատասխանատվությամբ ընկերությունից, բանակցային ընթացակարգ կիրառելու միջոցով` առանց գնումների մասին հայտարարությունը հրապարակելու, “Գնումների մասին” Հայաստանի Հանրապետության օրենքի 20-րդ հոդվածի 5-րդ մասի 2-րդ կետով նախատեսված ընթացակարգով:

4. Հայաստանի Հանրապետության ֆինանսների նախարարին` սույն որոշման 2-րդ կետով նախատեսված բյուջետային ծախսերի տնտեսագիտական դասակարգման “Նախագծահետազոտական ծախսեր” և “Շենքերի և շինությունների կապիտալ վերանորոգում” հոդվածներով ֆինանսավորում հատկացնել գազաֆիկացման աշխատանքների նախահագծանախահաշվային փաստաթղթերի առկայության դեպքում:

5. Uույն որոշումն ուժի մեջ է մտնում պաշտոնական հրապարակմանը հաջորդող oրվանից:
ՀԻՄՆԱՎՈՐՈՒՄ
“Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու և Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին” Հայաստանի Հանրապետության կառավարության որոշման նախագծի ընդունման 
Անհրաժեշտությունը
“Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու և Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին” Հայաստանի Հանրապետության կառավարության որոշման նախագիծը մշակվել է “Հայաստանի Հանրապետության բյուջետային համակարգի մասին” Հայաստանի Հանրապետության օրենքի 19-րդ և 23-րդ հոդվածների 3-րդ մասերին և Հայաստանի Հանրապետության կառավարության 2012 թվականի սեպտեմբերի 20-ի “Հայաստանի Հանրապետության կառավարոթւյան 2011 թվականի փետրվարի 10-ի N 168-Ն որոշման մեջ լրացումներ և փոփոխություններ կատարելու մասին” N 1259-ն որոշման 1-ին կետի 7-րդ ենթակետի “դ.” պարբերությանը համապատասխան:

ՀՀ մարզերում և Երևան քաղաքում Համաշխարհային բանկի (այսուհետ` բանկ) աջակցությամբ իրականացվող սոցիալական պաշտպանության վարչարարության ծրագրի լրացուցիչ ֆինանսավորման շրջանակներում (փոխառություն 7848 ԱՄ) ընթանում են համալիր սոցիալական ծառայությունների կենտրոնների (այդ թվում` միացյալ ընդունարանների) կազմակերպման նպատակով Հայաստանի Հանրապետության աշխատանքի և սոցիալական հարցերի նախարարությանը (այսուհետ` Նախարարություն) հատկացված 25 տարածքների վերանորոգման աշխատանքները` բանկի կողմից սահմանված կանոնակարգերով:

Նշված տարածքներից 11-ի վերանորոգման աշխատանքները կամ ավարտվել են կամ կավարտվեն մինչև ընթացիկ տարվա փետրվարի 15-ը: Նախատեսվում է, որ նշված տարածքներում կազմակերպվող առնվազն 7 կենտրոնները պետք է սկսեն գործել մինչև 2013 թվականի փետրվարի 15-ը:

Ըստ բանկի կանոնակարգերի, նշված փոխառության միջոցներով չեն կարող իրականացվել արտաքին կոմունիկացիաների շինարարական աշխատանքներ (գազամատակարարում, ջրամատակարարում և ջրահեռացում, էլեկտրամատակարարում և այլն), ինչի հետևանքով ներկայումս խնդիրներ են ծագել վերոնշյալ տարածքների գազամատակարարման հարցում, առանց որի հնարավոր չէ ապահովել այդ տարածքների ջեռուցման հարցերը: 

Սա նշանակում է, որ առանց ջեռուցման ոչ միայն հնարավոր չէ ապահովել կենտրոնների բնականոն գործունեությունը, այլև վտանգվում է վերանորոգված տարածքների պահպանումը հնարավոր փչացումից:

Վերը նշվածով պայմանավորված, անհրաժեշտություն է առաջացել լուծել համալիր սոցիալական ծառայությունների տրամադրման կենտրոնների (այդ թվում` ընդունարանների) կազմակերպման նպատակով Նախարարությանը հանձնված 11 տարածքների (որոնց գազամատակարարման տեխնիկական պայմանները առկա են) գազաֆիկացման խնդիրը:

Ընթացիկ իրավիճակը և խնդիրները
  Խնդրի լուծման համար Նախարարությունը դեռևս 2012 թվականի դեկտեմբերի 26-ի N ԱԱ/ԷԳ/9530-1 գրությամբ դիմել էր Հայաստանի Հանրապետության վարչապետին` Նախարարության կողմից պարտավորությունների ստանձման քաղաքացիաիրավական պայմանագիր կնքելու համար (առանց վճարային պայմանների, որով կատարող ձեռնարկությունը ստանձնում է տարածքների գազաֆիկացման նախագծման, հիմնանորոգման աշխատանքների, ինչպես նաև շինարարական աշխատանքներին զուգահեռ յուրաքանչյուր տարածքի պատասխանատու անձի ուսուցման, գազասպառման հակահրդեհային անվտանգության թույլտվության ստացման իրականացման գործընթացները, իսկ նախարարությունը ստանձնում է 2013 թվականին ձեռնարկության հետ սահմանված կարգով գնումների պայմանագրերի կնքման և կատարված աշխատանքների դիմաց փոխհատուցելու պայմանով) համաձայնություն ստանալու խնդրանքով:

Հայաստանի Հանրապետության կառավարության աշխատակազմի կողմից վերոնշյալ գրությունը հասցեագրվել է Հայաստանի Հանրապետության ֆինանսների նախարարությանը, որի կապակցությամբ վերջինս հայտնել է, որ ըստ էության անհետաձգելի գնում կատարելու պահանջ առաջանալու հիմքով պայմանավորված առանց գնումների մասին հայտարարությունը հրապարակելու ընթացակարգով գնումների խնդիր է բարձրացված, որի վերաբերյալ համաձայն “Հայաստանի Հանրապետության կառավարության 2011 թվականի փետրվարի 10-ի N 168-Ն որոշման մեջ փոփոխություններ և լրացումներ կատարելու մասին” Հայաստանի Հանրապետության կառավարության 20 սեպտեմբերի 2012թ. N1259-Ն որոշման 1-ին կետի 7-րդ ենթակետի դ) պարբերության պետք ներկայացվի Հայաստանի Հանրապետության կառավարության որոշման նախագիծ: Ընդ որում, Հայաստանի Հանրապետության կառավարության կողմից գնումը անհետաձգելի համարելու վերաբերյալ որոշում կարող է կայացվել, եթե նման որոշման հետ մեկտեղ Հայաստանի Հանրապետության կառավարության քննարկմանը կներկայացվեն տվյալ գնման առարկայի գծով առնվազն երեք մասնակիցների կողմից ստացված հայտերը և դրանց ուսումնա​սիրության արդյունքում պատվիրատուի կողմից առաջարկվող հաղթող մասնակիցը:

Վերոգրյալով պայմանավորված, Նախարարությունը վերը նշված 11 տարածքների գազաֆիկացման հետ կապված աշխատանքների կատարման և ծառայությունների մատուցման գնային առաջարկ ստանալու նպատակով հարցում է կատարել “Գազ Լենդ գրուպ”, “Ջերմգազշին” և “Գազշին ՄՁ” սահմանափակ պատասխանատվությամբ ընկերություններին և “Քիմվերանորոգում” բաց բաժնետիրական ընկերությանը:

 Թվարկված կազմակերպություններից իրենց գնային առաջարկներն են ներկայացրել “Գազ Լենդ գրուպ” (23,672.3 հազար դրամ), “Ջերմգազշին”  (21,305.5 հազար դրամ) և “Գազշին ՄՁ” (20,422.2 հազար դրամ) սահմանափակ պատասխանատվությամբ ընկերությունները (գնային առաջարկները կցվում են): Ամենացածր գնային առաջարկ ներկայացրել է “Գազշին ՄՁ” սահմանափակ պատասխանատվությամբ ընկերությունը, ինչով էլ պայմանավորված Նախարարությունը հաղթող է ճանաչել վերջինիս:

Պահանջվող միջոցների հարցը առաջարկվում է լուծել` Հայաստանի Հանրապետության 2013 թվականի պետական բյուջեով նախատեսված “Գործազրկության նպաստ” և նպաստների վճարման ծրագրերից 20,422.2 հազար դրամը միջծրագրային վերաբաշխում կատարելու միջոցով Հայաստանի Հանրապետության կառավարության պահուստային ֆոնդ տեղափոխելու և այնտեղից Նախարարությանը հատկացնելու նպատակով:

Գործազրկության նպաստի ծրագրով նախատեսվել է 2013 թվականին նպաստ տրամադրել միջին ամսական 16617 գործազուրկի, իսկ 2012 թվականի դեկտեմբեր ամսին փաստացի նպաստ է տրամադրվել 10604 գործազուրկի հաշվով: Ընթացիկ տարվա հունվար ամսին նույնպես սպասվում է, որ նպաստ կտրամադրվի 10604 գործազուրկի, ինչի համար անհրաժեշտ է 190,872.0 հազար դրամ: Սա նշանակում է, որ հունվար ամսին ծրագրով կտնտեսվի շուրջ 108.0 միլիոն դրամ (16617x18.0հազ. դրամ-10604 x18.0հազ. դրամ):

Առաջարկվում է նաև, կապալային պայմանագրերով նախատեսված ժամկետներից ավելի շուտ շինարարությամբ ավարտված կամ մինչև փետրվարի 15-ը ավարտվող համալիր սոցիալական ծառայությունների կենտրոնների կազմակերպման նպատակով Նախարարությանը հատկացված 11 տարածքների ջեռուցման խնդիրը հնարավորին սեղմ ժամկետում լուծելու և վերանորոգված տարածքների պահպանումը հնարավոր փչացումից ապահովելու նկատառումներից ելնելով` թույլատրել Նախարարությանը` տարածքների գազաֆիկացման նախագծանախահաշվային փաստաթղթերի մշակման, դրանց սահմանված կարգով փորձաքննության անցկացման և հիմնանորոգման աշխատանքները, յուրաքանչյուր տարածքի համար գազի պատասխանատուի ուսուցման և յուրաքանչյուր տարածքի ծխաօդատար ուղիների ստուգման, հրշեջ ակտի տրամադրման ծառայությունները ձեռք է բերելու “Գազշին ՄՁ” սահմանափակ պատասխանատվությամբ ընկերությունից, բանակցային ընթացակարգ կիրառելու միջոցով` առանց գնումների մասին հայտարարությունը հրապարակելու, “Գնումների մասին” Հայաստանի Հանրապետության օրենքի 20-րդ հոդվածի 5-րդ մասի 2-րդ կետով նախատեսված ընթացակարգով:

Տվյալ բնագավառում իրականացվող քաղաքականությունը  

Նպատակ է հետապնդվում համալիր սոցիալական ծառայությունների տրամադրման կենտրոնների միջոցով սոցիալապես անապահով խավերին մատուցել ծառայություններ` մեկ պատուհանից սկզբունքով:
Կարգավորման նպատակը և բնույթը
Սույն որոշման նախագծով առաջարկվում է Հայաստանի Հանրապետության 2013 թվականի պետական բյուջեում միջծրագրային վերաբաշխում կատարելու միջոցով 19,581.4 հազար դրամ տեղափոխել Հայաստանի Հանրապետության կառավարության պահուստային ֆոնդ և այն առաջին եռամսյակում հատկացնել Հայաստանի Հանրապետության աշխատանքի և սոցիալական հարցերի նախարարությանը:

Նախագծի մշակման գործընթացում ներգրավված ինստիտուտները և անձինք
Սույն որոշման նախագծի մշակման գործընթացում ներգրավվել են Հայաստանի Հանրապետության աշխատանքի և սոցիալական հարցերի նախարարության աշխատակազմի ֆինանսատնտեսագիտական և հաշվապահական հաշվառման վարչության համապատասխան մասնագետները:


Ակնկալվող արդյունքը
Որոշման ընդունման դեպքում համալիր սոցիալական ծառայությունների տրամադրման կենտրոնների միջոցով սոցիալապես անապահով խավերին ծառայությունները կմատուցվեն` մեկ պատուհանից սկզբունքով:
Տ Ե Ղ Ե Կ Ա Ն Ք
“Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու և Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին” Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում էական ավելացման կամ նվազեցման բացակայության մասին
“Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու և Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին” Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում էական ավելացումներ և նվազեցումներ չեն սպասվում:

“Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու և Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին” Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության բացակայության մասին

